
 
 
ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑏᑦ - ᐊᑭᑐᔫᑏᑦ ᐱᖁᑏᑦ ᓇᓗᓇᐃᔭᖅᑕᐅᓯᒪᓂᖓ 
 
ᖃᓄᐃᓕᐅᕆᐊᖃᕋᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑏᑦ - ᐊᑭᑐᔫᑏᑦ ᐱᖁᑏᑦ 
ᐱᓇᓱᐊᕐᓗᒋᑦ? 
 
ᓄᓇᕗᑦ ᑐᓐᖓᕕᒃ ᑎᒥᖓ (ᑐᓐᖓᕕᒃ) ᓄᓇᕗᒻᒥ ᐊᖑᓇᓱᒃᑎᓂᒃ ᐃᑲᔫᑎᒃᓴᐃᑦ - ᐊᑭᑐᔫᑎᓂᒃ ᐱᖁᑎᓂᒃ 
ᓴᖅᑭᖅᑕᐅᓯᒪᒍᑎᒋᔮ ᑮᓇᐅᔭᖃᖅᑎᑕᐅᓂᒃᑯᑦ ᐃᑲᔫᑎᒃᓴᐅᔪᑦ ᖃᒧᑕᐅᔭᓄᑦ/ᑯᑭᓕᕋᓛᓄᑦ, ᐅᒥᐊᑦ ᐊᒻᒪᓗ ᐊᐅᓚᐅᑎᓄᑦ/ 
ᐃᑯᒪᐃᑦ, ᐊᒻᒪᓗ ᓯᑕᒪᓕᓐᓄᑦ ᐊᖑᓇᓱᒃᑎᐅᔪᓄᑦ ᐊᖏᕐᕋᕆᔭᐅᔪᓄᑦ ᑮᓇᐅᔭᓕᐅᕈᑎᒃᓴᖃᖃᑦᑕᖏᑦᑐᓄᑦ ᑎᒍᓯᔾᔪᑎᒃᓴᓂᒃ 
ᐱᖁᑎᓂᒃ ᐊᑐᖃᑦᑕᖅᑕᒥᓄᑦ ᐃᓕᖅᑯᓯᒃᑯᑦ ᐱᖅᑯᓯᕆᔭᐅᔪᓂᒃ ᐊᖑᓇᓱᓐᓂᕐᒧᑦ ᐃᓅᓯᕆᔭᒥᓄᑦ. 
 
ᐊᑭᑐᔫᑎᓂᒃ ᐱᖁᑎᑖᕈᑎᒃᓴᑦ ᑐᓂᔭᐅᖃᑦᑕᖅᑐᑦ ᑐᓐᖓᕕᒃᑯᓐᓂᒃ ᑲᑐᔾᔨᖃᑎᖃᖅᑐᑎᒃ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᒃ (ᐊᓯᕙᖅᑐᓕᕆᔨᒃᑯᑦ). ᓄᓇᓕᓐᓂ ᐊᓯᕙᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᑎᐅᖃᑦᑕᖅᐳᑦ 
ᑐᒃᓯᕋᖅᓯᒪᔪᓂᒃ ᓄᓇᒥᓐᓂ. ᑐᒃᓯᕋᐅᑏᑦ ᑕᑕᑎᕋᒃᓴᐃᑦ ᐊᖑᓇᓱᒃᑎᒧᑦ ᑕᑕᑎᖅᑕᐅᖃᑦᑕᖅᐳᑦ ᐊᓯᕙᖅᑐᓕᕆᔨᒃᑯᓐᓂᒃ 
ᑲᒪᖃᑎᖃᖅᑐᑎᒃ, ᐊᒻᒪᓗ ᑐᓐᖓᕕᒃᑯᑦ ᑐᒃᓯᕋᐅᑎᓂᒃ ᐱᑕᐃᓐᓇᖃᑦᑕᓲᖑᔪᑦ ᕿᒥᕐᕈᔭᐅᓚᐅᖅᑎᓪᓗᒋᑦ ᐊᒻᒪᓗ 
ᐊᖏᖅᑕᐅᓯᒪᓕᖅᑎᓪᓗᒋᑦ ᐊᓯᕙᖅᑐᓕᕆᔨᒃᑯᓐᓂᒃ. ᐱᖁᑏᑦ ᓄᓇᓕᓐᓅᖃᖅᑕᐅᖃᑦᑕᖅᑐᑦ ᑐᓂᔭᐅᓂᐊᖅᑐᑦ 
ᐊᖏᕐᕋᖏᓐᓄᑦ ᐅᒥᐊᕐᔪᐊᒃᑯᑦ. ᐊᓯᕙᖅᑐᓕᕆᔨᒃᑯᑦ ᐱᓕᕆᖃᑎᒻᒪᕆᐅᖃᑦᑕᖅᑐᑦ ᑕᒪᓐᓇ ᐊᐅᓚᑕᐅᓂᓕᒫᖓᓂ. 
 
ᑭᒃᑯᑦ ᐱᓇᓱᐊᕈᓐᓇᖅᑲᑦ? 
 

• ᑐᓂᔭᐅᓂᐊᖅᑐᑦ ᑎᑎᕋᖅᑕᐅᓯᒪᖃᑕᐅᔭᕆᐊᓖᑦ ᐊᑎᖃᖃᑕᐅᓗᑎᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂ (ᐊᖏᕈᑏᑦ); 
• ᐊᖑᓇᓱᒃᑎᐅᓗᓂ/ᐊᓯᕙᖅᑎᐅᓗᓂ; 
• ᐅᑭᐅᖃᕆᐊᓕᒃ 16-ᓂᒃ ᐅᖓᑖᓂᓘᓐᓃᑦ; 
• ᐊᑭᓕᒃᓴᖃᕆᐊᖃᓐᖏᑦᑐᖅ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑐᓕᕆᔨᒃᑯᓐᓄᑦ; 
• ᐊᑕᐅᓯᖅ ᓇᖕᒥᓂᕇᓂ ᐱᓇᓱᐊᕈᓐᓇᖅᑐᖅ. ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑐᓕᕆᔨᒃᑯᑦ ᐃᓕᓴᖅᓯᐅᒪᕗᑦ 

ᐊᑕᐅᓯᐅᓐᖏᑦᑑᖃᑦᑕᕆᐊᖏᑦ ᓇᖕᒥᓂᕇᑦ ᐃᓚᒌᑦ ᐃᓪᓗᒥ ᐊᑕᐅᓯᕐᒥ 
• ᐅᑭᐅᓂᒃ ᓯᑕᒪᓂᒃ ᑖᒃᑯᑎᒎᓇ ᐃᑲᔫᓯᐊᖅᑎᒍᑦ ᐃᑲᔫᓯᐊᓚᐅᖅᓯᒪᓐᖏᓪᓗᑎᒃ ᐱᖁᑎᓂᒃ; 
• ᐃᓪᓗᒥᐅᖃᑎᒌᑦ ᑮᓇᐅᔭᓕᐊᒥᓂᖏᑦ $75,000-ᖑᒋᐊᓖᑦ ᒥᑦᓯᑎᓐᓂᓘᓐᓃᑦ; 
• ᐱᔭᕆᐊᖃᒻᒪᕆᓐᓂᖓ ᖃᐅᔨᒪᓇᕆᐊᓕᒃ. 

ᖃᓄᕐᓕ ᐊᑎᖃᖃᑕᐅᔪᑦ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᓯᐊᓂᒃ ᓄᓇᕗᒻᒥ ᐊᖑᓇᓱᒃᑎᓄᑦ ᐱᖁᑎᓂᒃ ᐊᑭᑐᔫᑎᓂᒃ 
ᐱᔪᓐᓇᖅᑲᑦ? 
 
ᑐᒃᓯᕋᐅᓯᐅᕐᕕᒃᓴᐅᔪᖅ 
 
ᑐᒃᓯᕋᐅᑎᓕᐅᕐᕕᒃᓴᕈᖃᑦᑕᓲᖑᔪᖅ ᐊᕐᕌᒍᑕᒫᑦ ᐊᐅᒡᒍᓯ 1-ᒥᒃ 31-ᒧᑦ ᓄᓇᕗᑦ ᓄᓇᓕᓕᒫᖏᓐᓂ. ᑐᒃᓯᕋᐅᑏᑦ ᑕᑕᑎᕋᒃᓴᑦ 
ᐊᑐᐃᓐᓇᕆᔭᐅᔪᑦ ᓄᓇᓕᖕᓂ ᐊᓯᕙᖅᑐᓕᕆᔨᖏᑕ ᐊᓪᓚᕝᕕᖏᓐᓂ. ᐊᓯᕙᖅᑐᓕᕆᔨᒃᑯᑦ ᐊᐅᓚᑦᓯᔨᖏᑦ 
ᑐᓴᖅᑎᑦᑎᖃᑦᑕᕆᐊᖃᓲᖑᔪᑦ ᓄᓇᓕᒻᒥ ᒪᑐᐃᕐᓂᐊᕐᓂᖓᓂᒃ ᐊᒻᒪᓗ ᒪᑐᕕᒃᓴᖓᓂᒃ ᑐᒃᓯᕋᐅᓯᐅᕐᓇᖅ ᐊᑭᑐᔫᑎᓄᑦ 
ᐱᖁᑎᓄᑦ. ᓇᓗᓇᐃᖅᓯᒍᑎ ᑮᓇᐅᔭᓕᐊᕆᔭᐅᓯᒪᔪᓂᒃ ᑕᑕᑎᕋᒃᓴᖅ ᑕᑕᑎᖅᑕᐅᖃᑦᑕᕆᐊᖃᕐᒥᔪᖅ ᐃᓚᒌᖑᔪᑦ 
ᐃᖅᑲᓇᐃᔭᕐᕕᖏᓐᓄᑦ. ᑐᒃᓯᕋᐅᑏᑦ ᑕᑕᕋᒃᓴᑦ ᐊᒻᒪᓗ ᓇᓗᓇᐃᖅᓯᒍᑏᑦ ᑮᓇᐅᔭᓕᐊᒥᓂᐅᔪᓂᒃ ᑕᑕᑎᕋᒃᓴᑦ 
ᑐᓂᔭᐅᓯᒪᔭᕆᐊᖃᓲᑦ ᐅᑉᓗᖅ ᒪᑐᕕᒃᓴᖓ ᑎᑭᓚᐅᓐᖏᓐᓂᖓᓂ. 
 
ᐱᖁᑏᑦ ᑎᑭᑦᑎᓪᓗᒋᑦ 
 
ᐱᖁᑏᑦ ᑎᑭᓐᓇᔭᖅᑐᑦ ᓄᓇᕗᑦ ᓄᓇᓕᖏᓐᓄᑦ ᔪᓚᐃ ᐆᑦᑑᕝᕙᐅᓪᓗ ᐊᑯᓐᓂᖓᓂ. 
 



ᖃᐅᔨᓴᖅᑕᐅᓃᑦ 
 
ᑐᒃᓯᕋᖅᑐᖅ ᓈᖕᒪᒋᔭᐅᑉᐸᑦ ᖃᓄᐃᓐᓂᐅᔭᕆᐊᓕᓐᓂᒃ, ᖃᐅᔨᓴᖅᑕᐅᓯᖃᑦᑕᖅᑐᖅ, ᐊᑎᖏᓪᓗ ᐴᖅᑕᐅᓪᓗᑎᒃ 
ᐊᒧᔭᐅᔪᒃᓴᓄᑦ. 
 
ᐊᒧᔭᐅᓂᖏᑦ 
 
ᑕᒪᕐᒥᒃ ᑐᒃᓯᕋᖅᑐᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ, ᐊᒧᔭᒃᓴᕈᖅᑎᑕᐅᖃᑦᑕᖅᑐᑦ. ᐱᖁᑏᑦ ᐃᖕᒥᒃᑰᓕᖓᓗᑎᒃ ᑭᓲᓂᖏᑦ 
ᐊᒧᔭᒃᓴᔭᐅᕕᖃᓲᑦ. ᐅᑉᓗᖓ ᐊᒻᒪᓗ ᖃᖓᒃᑯᑦ ᐊᒧᓯᔪᖃᕐᓂᐊᕐᒪᖔᖅ ᑐᓴᐅᒪᔭᐅᑎᑕᐅᓲᖑᔪᖅ ᑭᒃᑯᑐᐃᓐᓇᕐᓄᑦ. 
ᓄᓇᓕᓐᓂ ᐊᓯᕙᖅᑐᓕᕆᔨᒃᑯᑦ ᐊᐅᓚᑦᓯᔨᖓ ᐊᒻᒪᓗ ᑲᑎᒪᔨᖏᑦ ᖃᐅᔨᒪᔨᑕᕆᔭᐅᓲᖑᔪᑦ ᑕᐃᒃᑯᐊ ᑐᒃᓯᕋᖅᑐᑦ 
ᖃᐅᔨᓴᖅᑕᐅᓯᒪᑦᓯᐊᕋᓗᐊᕐᒪᖔᑕ ᐊᒧᔭᒃᓴᕈᖅᑎᑕᐅᔭᕋᖓᑕ. 
 
ᑐᑭᓯᒋᐊᒃᑲᓐᓂᕐᕕᒃᓴᖅ, ᐅᕗᖓ: 
 
ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑐᓕᕆᔨᒃᑯᑦ ᐊᐅᓚᑦᓯᔨᖓ 
ᑎᑎᖅᑲᖃᐅᑖ 280 ᑲᖏᕐᖠᓂᖅ, ᓄᓇᕗᑦ X0C 0G0 
ᐅᖄᓚᐅᑖ: (867) 645-5414 ᓱᒃᑲᔪᒃᑯᑦ: (867) 645-3451 
ᐊᑭᖃᓐᖏᑦᑐᖅ: 1-888-236-5400 
ᖃᕆᓴᐅᔭᒃᑯᑦ: www.tunngavik.com 
 
Nunavut Harvest Support Program Manager 
P.O. Box 280 Rankin Inlet, NU X0C 0G0 
Tel: (867) 645-5414 Fax: (867) 645-3451 
Toll free: 1-888-236-5400 
Website: www.tunngavik.com 


